
Анкьабилеб октябралъ Россиялъул халкъалъ 
кIодо гьабуна улкаялъул президент Владимир 
Путиница гIумрудул 70 сон тIубай. Гьелда хур-
хун президентасул политикаялъул рахъккун 
МахIачхъалаялда тIоритIана  рохалилал тадби-
рал.

Централияб    майданалда      «Нилъер къуват-
цолъиялъулъ буго» абураб президентасул рахъ 
ккураб акциялда гIахьаллъана лъеберазарго чи. 
Гьениб  райадминистрациялъул бетIерасул заме-
ститель Халилула МухIамадовасул нухмалъиял-
да гъоркь жигараб  гIахьаллъи гьабуна  нилъер 
районалъул делегациялъги.

Баркиялъулаб кIалъайгун данделъаразда   
цеве вахъарав республикаялъул бетIер Сергей 
Меликовас халкъалъе гьарана ракълилаб гIумру, 
рохел ва талихI. Гьес жиндирго хитIабалъулъ 
Украиналда тIобитIулеб  рагъулаб хасаб опе-
рациялда гIахьаллъулел гIолилазул улбул 

ахIана сабруялде,  къохIехьеялде, ракIчIезабуна 
кватIичIого бергьенлъи щвеялда ва рагъухъаба-
зул хъизамазе хадубккунги кумек ва кверчIвай 
гьаби цIикIкIинабизе букIиналда. Гьарана ул-
каялъул президентасе щулияб сахлъи ва улка 
цебетIезабиялъе къуват.

Гьал къояз райадминистрациялда районалъул бетIер 
Шамил ГIумаров ва  районалъул рагъулав комиссар 
ХIабиб ХIабибов дандчIвана жиндиего бокьун Украинал-
да тIобитIулеб  рагъулаб хасаб операциялде ине гIарзагун 
вачIарав    Шаваялдаса ГIабасхIажи МухIамадовгун. 

  ВатIаналъул гIорхъаби цIунизе ГIабасхIажил гьеб кко-
ла иргадулаб хIалбихьи. ТIоцебе гьесие гIумрудул ригьалда 
бан инкар гьабун букIана. Гьенир хиса-баси ккарабго гьес 
кIиабизеги хъвана рагъулаб комиссариаталде гIарза, ва гьаб 
нухалда гьеб къабул гьабуна.

РакIрагьараб гара-чIвариялда  ВатIан хиралъиялъухъ ва   
гьеб  цIунизе  гьечIеб хIинкъи-къаялъухъ районалъул бетIер 
Шамил ГIумаровас   ГIабасхIажие кIудияб баркала загьир 
гьабуна.

                
                     Райадминистрациялъул пресс-хъулухъ

ЦIумадисезул
           гьаракь

              Ассаламу гIалайкум!

(Голос Цумады)

ЦIумада   Районалъул   Газета   -  Цумадинская   рАйонная  гАзета 

 

Мобилизация Улкаялъул Президентасе-70 сон
ВатIан хирияс гIарза хъвана

Талат къоялъ районалъул 
маданияталъул кIалгIаялда 
тIобитIана мугIалимасул мах-
щалилаб байрамкъо кIодо гьа-
бураб рохалилаб тадбир. 

Гьенир гIахьаллъана райо-
налъул бетIер Шамил ГIумаров, 
районалъул лъайкьеялъул уп
равлениялъул нухмалъуле-
сул ишал тIуралей Зайнаб 
ГIабдусаламова, районалъул 
депутатазул Собраниялъул 
председатель МухIамад Нур
мухIамадов, районалъул учи
тельзабазул профсоюзалъул 
комитеталъул нухмалъулев 
Завурбег ГIабасхIажиев ва 
мугIалимзаби.

Байрам баркун кIалъаял гьа-
руна Зайнаб ГIабдусаламовалъ, 
Шамил ГIумаровас, МухIамад 
НурмухIамадовас, Завурбег 
ГIабасхIажиевас. Гьез му
гIалимзабазе гьарана  улка-
ялда захIматаб ахIвал-хIал 

букIиналъухъ балагьичIого, 
гIун бачIунеб гIел куцазе  ва 

тарбия кьезе щулияб сахлъи, 
сабру ва хIалтIулъ лъикIал 

хIасилал.
ГIемерсоназулаб ракI

бацIцIадаб хIалтIухъ грамо-
табаздалъун ва каранда ралел 

гIаламатаздалъун кIодо гьа-
руна районалъул школалъул 

мугIалимзаби, лъималазул аха-
зул ва тIадеги лъай кьеялъул 

централъул хIалтIухъаби.
Жидедехун районалъул 

нухмалъиялъгун лъайкьеялъул 
управлениялъ гьабулеб лъикIаб 
бербалагьиялъухъ баркала за-
гьир гьабурал кIалъаял гьа-
руна Хуштадаса МухIамад 
ХIанаповас, Гьигьалъа Му
хIамад АбутIалибовас, Гъоркь
гьаквариса  МухIамад Исма
гIиловас.

Рохалилаб тадбиралъе ха-
саб аваданлъи ва берцинлъи 
кьуна Агъвали гимназиялъул  
цIалдохъабазул ва районалъул 
культураялъул хIалтIухъабазул 
церерахъиназ. 

Ахиралда киналго дан-
делъана банкеталъулаб залалда 
мугIалимзабазе гIуцIараб гьар-
заяб тепсиялда нахъа. 

Тадбир ана гIуцIадго ва 
берцинго.

          Зульфия Сажидова

     МугIалимасул къо кIодо гьабуна
 Лъайкьей



ТIоцебесеб октябралда 
нилъ улкаялда кIодо гьабула  
Халкъазда гьоркьосеб хараба-
зул къо. 

Россиялда гьеб байрам 
кIодо гьабизе байбихьана 1992 
соналдаса хадуб. Гьелъул асли-
яб мурад ккола жамгIияталда 
харабазул ругел хIажалъаби 
лъай, халкъалъул гIумруялъулъ 
гьел гIахьаллъиялъе бищун-
го лъикIал шартIал гIуцIи. 
ЖамгIияб цебетIеялъе ки-
набго къуват хIалтIуе кьу-
рал мустахIикъал, гIакъилал 
хIалбихьи бугел чагIи нилъеда 
кIочонтезе бегьуларо.

Гьеб къоялъ киналго ахIула 
харабазул адаб, тIалаб-агъаз ва 
кумек гьабизе.

Гьедин тIоцебесеб октяб
ралда районалда бугеб пенсион-
нияб фондалъул отделениялъул 
хIалтIухъаби бетIералда нух-
малъулей Гулишат Сажидова-
гун щвана байрам баркун райо-

налда ругел харабазухъе. 
Харабазулгун гьаруна ракI

рагьарал гара-чIвариял, бица-
на хIукуматалъ гьезие куме-
калъе рихьизарурал ресазул, 

гьарана гьезие щулияб сахлъи, 
гIемерсоназулаб лъималазул 
лъималаздаса рохараб талихIаб 
гIумру.

РакIалда гьечIого тIаде 
щварал гьалбадеридаса хIай
ранлъарал харабазги бицана 
жидерго гIумрудул лъугьа-
бахъинал ва баркала кьуна 
жидедехун гьабураб тIалаб-
агъазалъухъ. Гьезулги рахIат 
хвезабун буго жакъа улкаялда 
кколел хиса-басияз ва Украи-
налда тIобитIулеб хасаб опера-
циялда гIахьаллъулел нилъер 
гIолилазул къисматалъ. Киназ-
го дугIа гьабулеб букIана рагъ-
кьалалдаса цIунагиян, Аллагьас 
гIун бачIунеб гIелалъе ракъ-
лилаб хъахIилаб зоб цIунеян 
ва талихIаб баракат гьарзаяб 

гIумру кьеян.
             
              Заур Бадрудинов

Дагьаб цебе  Р. П. Аскерхано-
васул цIаралда бугеб Хасавюрт 
шагьаралъул больницаялъул 
бетIерав тохтур С.Т. Абуковас 
50 соналъул ракIбацIцIадаб 
хIалтIухъ ХIурматияб грамота-
ялдалъун кIодо гьаюна Гьаква-
риса ГIабдулмуслимова Кали-
мат НурмухIамадовна.

Гьей гьайбатай цIумадисей 
1972 соналъ Дагъистана
лъул медицинаялъулаб инсти-
тут лъугIаралдаса нахъе хиси 
гьечIого бащдаб гIасруялъ 
хIалтIулей йиго Хасавюрт 
шагьаралъул больницаялъул 
тIомолабгун венерологияб дис-
пансералда.

Гьелъухъе рачIунаан Ин-
гушетиялдаса, Кабардино-
Балкариялдаса, Чачаналдаса 
ва цогидалги республикабаз-
даса унтарал, гьелъ жинцаго 
хIадурулаан мазалги. Жакъасеб 
къоялъги щибаб соналъ унаан 
гьей тохтурзабазул махщел ка-

мил гьабиялъул курсаздеги. 
Чорхол сахлъи тIалаб гьа-

бун  жинда аскIове щварав  
щибав чиясул мурад тIубалаан 
гьелъ. Гьелъул хIаракат ва жа-
вабчилъи бихьулаан больница-
ялъул нухмалъиялдаги, ирга-
дулаб грамотаги ккола гьелъие 
нугIлъун.

Калимат ГIабдулмуслимова 
ккола Дагъистан республика-
ялъул мустахIикъай тохтур ва 
сахлъи цIуниялъул отличник, 
хирияй эбел ва кIодо.

Гьелъие бокьулаан сундулъ-
го берцинлъи, гIадлу-низам, 
рацIцIа-ракъалъи, гьабулеб 
ишалъулъ жавабчилъи. Кали-
матица жигараб гIахьаллъи 
гьабулаан гIага-божаразул 
къварилъи-гIатIилъиялъулъги, 
тIалаб-агъаз гьабула унтара-
зулги, кьола гьезие насихIатал, 
гьарула жидерго сахлъи цIунизе 
малъа-хъваял. Гьей кидаго 
сверун ккун йикIуна гIага-
божаразул рокьи-хинлъиялъ 
ва цадахъ хIалтIулезул адаб-
хIурматалъ.

ГIага-божаразул, гьудул-
гьалмагъзабазул, районцоязул 
рахъалъан баркула Калимат 
ГIабдулмуслимовалда  лъикIаб 
къимат щвей. Гьарула гьелъие 
щулияб сахлъи, рекIее пара-
халъи, васасул ва гьесул лъи-
малазул талихIалдаса йохараб 
халатаб гIумру.

         Зульфия Сажидова

Россиялъул регионазда  
гьоркьоб Дагъистан ккола 
гьекъолеб  лъималъул сани
тариялгун-эпидемиологиял  
тIалабазда рекъараб качество 
гьечIезул цояблъун.

Лъим ккола бищунго 
кIвар бугеб сурсатлъун ва 
дунялалдаго гIумру гьоркьоб 
къотIизе тунгутIиялъе кьучI
лъун.

Дагъистаналъул Роспотреб
надзоралъул баяназда ре
къон гьекъолеб лъималъул 
качествоялъул рахъалъ  рахIат 

хвараб ахIвал-хIал бугел  
районазда гьоркьоб  рехсолеб 
буго нилъерги.

Хал гьабизе босараб 
лъималъул анализ гьабун 
хадуб, сахлъи цIуниялъул 

къагIидабазда дандекколареб 
лъун чIезабуна гьеб.  Гьединаб 
лъим гьекъолеб бугони, хIинкъи  
буго халкъалъул сахлъиялъе, 
батIи-батIиял унтаби ракиялъе 
ракIалъулгун бидурихьазул, 
нервабазул, онкологиялъул, 
ургьимесалъулгун бакьазул.

Гьекъолеб лъималъ чорхое 

зарал гьабиялъул  аслиял 
гIиллабилъун ккола лъим 
бацIцIад гьабулел  бакIал гье
чIолъиялъ, районалда лъел 
мухъал рукIа-рахъиналъулал ва 
магIишаталъул  хутIелаздалъун 
чороклъизари, хасго гIи -боцIул 
ракалъ.

Росаби лъималдалъун 
хьезарулел объектазда све
рухъ санитариял зонаби  
гьечIолъиялъ ва ругезда све
рухъ гьабулеб хIалтIи букIине 
кколеб даражаялда гьабулеб 
гьечIолъиялъ, чороклъи лъим 
бачунел рогIорабазде жанибе 
ккеялъ лъим хъублъулеб буго. 
Гьединаб лъедаса пайда босу-
лел гIадамазда батIи-батIиял 
унтаби раккиялъул хIужабиги 
камулел гьечIо.

Нилъер районалда иццазда 
сверухъ рацIцIалъи цIуниялъе 
киналго хIажатал хIалтIаби гьа-
ризе росабазул администраци-
ябазул бутIрулгун къотIи-къаял 
хIадурун ругин ва лъагIалил 
ахиралде кинабго хIалтIи гьа-
бун рагIалде бахъинабилин 
абуна райадминистрациялъул 
бетIерасул заместитель ГIаб
дулмажид ГIалиевас.

             Заур Бадрудинов

 Инсан жиндирго бакIалда

Харабазухъ гьоболлъухъ

Дур махил рохьалде хьул лъунаниги.
ХIинкъун йиго гьудул, духъе ячIине,
Духъ урхъун  каранда ракI букIаниги,
Цо ургъелалъ йиго чIезе гьаюлей.

Батиладай дида гьанже дур росулъ
Доб цебе гIадинаб гIадан хиралъи 
Пакъиразе рачIун, гьоболлъухъ ахIун,
Гьабулеб хIурматги, ракI гIатIилъиги.

Гьаниб шагьаралда  мигьлъулеб бугеб
Гьудуллъи дур  росулъ хутIун бугебищ?
Доб цебе букIараб нужер гIадатлъи
ХIатIал  рижичIого чIаго бугебищ?

Гьаниб адабалде гIазу бан бугин
Гьеб кьерхен щвечIого бугищ дур росу?
ГIузруялъ зурулел ругин гIадамал
Нужер агьлуялъул сахлъи кин бугеб?

БичатIа лъун бугиш  халкъалъул рохел
Нужер бегавулас щиб кечI ахIулеб?
Божилъи тIохтIайищ  яги гъастIайищ
Щиб  хIал  бугеб,  гьудул,  жамагIаталъул?

Депутат вачIунищ, политик щолищ?
Щиб къотIиги гьабун гьениса унел?
ГIаданлъи берцинал дур росуцоял
Гьез мурадал тIуран разиго ругищ?

Рохь цIунулеб бугищ, мегъ цIилъун бугищ?
Рахьдал мацIги бицун кIалъалел ругищ?
Шагьаралъул унти гьаб гIала-гъважа
Нужехъе гьоболлъухъ бачIунеб бугищ?

               Залму Батирова, Дагъистаналъул халкъияй шагIир 

Гьакварибе кагъат 
 Гъоркьгьаквариса рос-лъади Шагьрурамазангун 

Аминатие сайгъат гьабула

Махщалие ритIухъай

 БацIцIадаб лъим

Иццазда сверухъ рацIцIалъи цIунизе ккела

Ригь аразул къо

Кабала магIарде рахине руго 
ЦIумада районалъул гIолилазда гьоркьоб гIатIидго гIуцIун 

буго физкультураялъулаб ва спорталъулаб хIалтIи. Гьаб соналда 
районалда физкультураялъул ва спорталъул хIалтIи гIезегIанго 
цIилъана ва гIемерлъана. Щибаб къоялъ Агъвали росолъ радал  
гьабулеб физкультураялъулъ  гIахьаллъи гьабизе  45 чи хьвадула. 
Районалда гIуцIун руго волейболниял командаби.

Щибаб рахIаталъул къоялъ гIолохъабаз данделъун спорта
лъулаб къец гIуцIула. Гьениб гранатаби рехи, рекери, халалъухъе 
ва борхалъудасан кIанцIи гIадал физкультураялъулал ва спор
талъулал номерал гьарула. Физкультураялъул ва спорталъул 
хIалтIи лъикI гIуцIун буго ТIинди, Гъоркьа Гьаквари, КIванада 
ва цогидалги росабалъ. Май моцIалда гIуцIун букIана риидалилаб 
кросс. Гьелъулъ гIахьаллъарав 612 чиясул 221 чияс ГТОялъул I 
даражаялъул значокалъе, 42 чияс II даражаялъул значокалъе,185 
чияс БГТОялъул значокалъе нормаби кьуна.

Районалда спорталъулъ тIокIлъи бихьизабулел гьалмагъзаби 
руго  СагIдула МухIамадов, МагьдимухIамадова Загьра, Гъалба
цIов Даниялбег ва цогидалги.

Гьанже ЦIумада районалъул гIолилал хIадурлъулел руго 
Октябралъул  КIудияб революциялъ XXX сон тIубаялъул цIаралда 
Акнада росдада  гIагарлъухъ бугеб борхалъуде (Кабала магIарде) 
кросс гьабизе.

                       Г. МухIамадов, Агъвали росо. 
                       «МагIарул большевик»газеталъул архивалдаса 
                         №66, 16 июль, 1947 сон

Диналъул вацалги яцалги,  росабазул ва районазул жамагIатал, 
шагьаразда чIей гьабун ругел магIарулал, нилъер умумуца цебе 
бахъун букIараб, гьанже цIидасан цIиял тIалабазда рекъон, росаба-
зул жамагIатазул гIарцухъ бахъунеб бугеб  Бузнаса нухалъе хIажат 
буго нужер кумек. 

Гьари буго росабазул-
ги районазулги  бутIрул, 
мажгитазул имамзаби, рос-
дал, районалъул, Халкъияб 
Собраниялъул депутатал, 
бизнесчагIи, сахаватал муъ-
минзаби, нужеца  гьеб Ал-
лагьасе бокьулеб ишалъулъ 
гIахьаллъи гьабеян. Гьенире 
щвани, нужерго беразда би-
хьила, гьабун бугебги, жеги 
гьабизе кколебги  кIудияб 
хIалтIи. 

Гьаб соналъул 26 мар-
талъ гьеб нухалъе кумек гьа-
беян магIаруллъиялде ахIи 
бан букIана. Гьенире рачIана 
тIолгоязде гIунтIун магIарул 
районаздасаги росабалъаги 
вакилзаби. Гьабуна ресалда 
рекъараб гIарцудалъун са-
дакъаги. Гьеб гIарцухъ боса-
на тIадеги хIажатаб техника 
ва цогидаб къваригIарабги.

 МагIарухъ ругел рай-
оналъул цо-цо росабазулги жамагIатал руго гьенир гIахьаллъи 
гьабичIелги, лъикIаланго гIарцудалъун кумек гьабуралги. Гьабура-
зул садакъа аза-азариде бахинабун Аллагьас къабул гьабеги.

Гьеб нух цохIо магIарухъ чIаразе къваригIараб гурелъул, 
гIемерисел магIарулалги гIатIиракьалда шагьараздаги, росабалъги 
ругелъул, эхере гочараздеги буго кIудияб гьари, гьеб нухалъе ре-
салда рекъараб кумек гьабеян. Гьеб бук1ине кколаро бат1аго к1у-
дияб къадар гIарцул, щивас ресалда рекъараб садакъа гьабе.

  Гьеб нухалъе кумек кин гьабилеб лъаларого, суалал ракку-
на гIадамазул. Гьебги хIисабалде босун, дагьаб цебе магIарухъа  
ЧIикаре щолелъуб, Бузнасан нухде сверулеб сверуда лъун буго 
маххул рукъ, (будка) жанив ЧIикIаса лъикIав муъминчиги тун. Ну-
жеца магIарухъа гIатIиракьалде рачIунелъул, гьенире щведал гьев 
МухIамад абурав чиясухъе кьезе бегьула нухалъе кьолеб садакъа, 
кванил нигIматал  ялъуни гIарац. Гьединго бегьула вехе унев чи-
ясухъе кьезеги. Гьенир хIалтIулел механизаторалгун цогидалги 
кваназе лъикIаланго кванил нигIматал къваригIунелъул, гьединго    
цIатариялдалъунги, кванил нигIматаздалъунги, гIарцудалъунги ку-
мек гьабизе ккола.

 Гьениб гьабураб хIалтIиялъе квербакъарал, техникаялда 
хIалтIарал, гьеб нух бахъине барахщичIого жидерго ракьал кьурал 
росабазул гIадамазеги дугIа гьабеянги гьарула нужеда.

Нужерго росдал жамагIаталде, гIага-божаразде, гьудул-гьал-
магъзабазде хитIаб гьабун гьеб баракатаб ишалъе садакъа кьун 
квербакъеян гьарулеб буго Бузнаса нух бахъиналъул хIаракатчагIаз. 

                           СайгидахIмад АхIмаднабиев, Сасикь росу

Халкъалде хитIаб

РабигIул аввал моцI байби-
хьаралдаса нахъе Россиялъул 
бусурбабаз батIи-батIиял 
бакIазда  тIоритIулел руго  Му
хIамад авараг (с. т. гI. с.) кIодо 
гьарурал  тадбирал.

Араб  гьатIан къоялъ Ма
хIачхъалаялда  ГIиса авара-
гасул цIаралда балеб рухIияб 
централда нилъер  районалъул 
халкъалъги тIобитIана хирияв 
МухIаммад авараг (с. т. гI. с.) 
гьавураб рабигIул аввал моцI 
кIодо гьабун гIуцIараб мажлис. 

Авараг (с. т. гI. с.) гьабураб 
къо кIодо гьабулеб хIурматияб 
тадбиралде данделъун рукIана 
гIалимзаби, диниялгун жам
гIиял хIаракатчагIи, районалъул 
росабазул ва шагьаразул мажги-
тазул имамзаби, магIарухъ ва 
гIатIиракьалда гIумру гьабулел 
цIумадисел.

Мажлисалъул гIахьал
чагIазда хирияб моцI баркун ва 
МухIамад аварагасул (с. т. гI. 
с.) гIумруялъул бицарал вагIза-
насихIаталгун районалъул хал-
къалда цере рахъана шагьаразул 
мажгитазул имамзаби ва муф-
тияталъул вакилзаби.

-Муъминчиясул бищун 
кIудияб ярагъ ккола къиямасеб 
къоялъ авараггун цадахъ вахъ-
инави. МухIамад аварагас (с. т. 
гI. с.) нилъеда малъана хун ха-
дур гьевгун нилъ рахъиналъе 
бугеб сабаб. Къиямасеб къо-
ялъ гьесда гIагарлъухъ рукIине 
ругин бищун гIемер гьесде 
салават битIарал бусурбаби. 
Авараг вуго нилъ жужахIалъул 
гIазабалдаса хвасар гьарун 
нигIматазул Алжаналде лъугьи-
налъе сабаблъун. Аварагасул 
цIар рехсанщинахъеги салават 
битIизе лъикIаб буго «Аллагьу-

ма свала гIала МухIамадин 
ва гIала алигьи ва салим».

БетIергьан Аллагьас ра-
кьалде авараг (с. т. гI. с.) витIун 
вукIана халкъалда берцинаб 
тIабигIат бихьизабун, рекъел-

маслигIат  гьабун, цоцада гьор-
кьоб гьуинлъи ва рокьи-хинлъи 
цIуниялде халкъ бачине, -ян 
абуна гьез.

Мавлид цIалана «Бакъ-
лъухъ» ва «Гьигьалъ» къокъа-
баз, гьединго ахIана нашидал. 

Данделъаразда гьоркьор 
тIоритIана дин ва аварагасул 
гIумру лъаялъул къецал,битIун 
жаваб кьуразе щвана сайгъатал. 
Ахиралда аслияб приз гIумра 
гьабизе ине путевка бергьана  
МахIачхъалаялда гIумру гьабу-
лев Хушетиса МухIамад Сайпу-
диновасе.

Мажлисалъул ахирал-
да  мавлидалда гIахьаллъизе 

рачIарал гIалимзабазе ва ки-
налго гIадамазе баркала загьир 
гьабун кIалъай гьабуна Дагъис
тан республикаялъул муфтия-
талъул районалда вугев вакил 
МухIамад ХIасановас. 

Киналго бусурбаби дуня-
лалъул балагьаздасагун ахира-
талъул гIазабаздаса цIунеян, 
ракьалда рагъ-кьал къотIагиян,  
МухIаммадил умматалъе иман 
ва сабру цIикIкIагиян дугIаги 
гьабун, маркIачIул какги бан 
мажлисалъул гIахьалчагIи 
ратIалъана.

Аллагьас киназулго са-
дакъа къабулаб батаги, гьабу-
раб гIибадат ва  нилъер хирияв 
МухIаммад аварагасде (с. т. гI. 
с.) битIараб салават къабул гьа-
беги. 

         Зульфия Сажидова

Тахшагьаралда тIобитIана                 
аварагасул хIурматалда мавлид

РабигIул аввал

Администрация муниципального района 
«Цумадинский район» реализует движимое му-
ниципальное имущество марки:

Лот №1: Экскаватор универсальный колес-
ный одноковшовый гидравлический, ЭО -2626.
ДТ-2,	

Начальная цена: 502000 руб. 00 коп. 
Размер задатка:   25100 руб. 00 коп.
Шаг аукциона:    100400 руб. 00 коп.
Лот № 2:  Автобус для перевозки детей ПАЗ-

32053-70, 
Начальная цена: 102000 руб. 00 коп. 
Размер задатка:   5100 руб. 00 коп.
Шаг аукциона:    24100 руб. 00 коп.
Дата начала приема заявок на участие в аук-

ционе: 14  октября 2022 года с 09 час.00 мин. по 
московскому времени.

Дата окончания приема заявок на участие в 
аукционе: 11 ноября   2022 года в 17 час. 00 мин. 
по московскому времени.

Дата, время рассмотрения заявок и призна-
ние претендентов участниками аукциона: 14 но-
ября 2022 года в 15 час. 00 мин. по московскому 
времени.

Дата, время подведения итогов аукциона: 16 
ноября 2022  года в 15 час. 00 мин. по московско-
му времени.

Место проведения аукциона по продаже му-
ниципального имущества в электронной форме: 
электронная торговая площадка – АО «Сбербанк 
– АСТ», размещенная на сайте utp.sberbank-ast.ru 
в сети Интернет (раздел «Приватизация»).  

Информационное сообщение о проведении 
аукциона по продаже муниципального имуще-
ства в электронной форме, а также проект дого-
вора купли-продажи имущества размещается на 
официальном сайте Российской Федерации для 
размещения информации о проведении торгов 
www.torgi.gov.ru, официальном сайте муници-
пального образования https://www.mo-tsumada.ru, 
и в открытой для доступа неограниченного круга 
лиц части электронной площадки на сайте utp.
sberbank-ast.ru.   

Подробную информацию также, можно по-
лучить в отделе экономики, имущественных и 
земельных отношений администрации муници-
пального района «Цумадинский район» и по те-
лефону +7 (273) 2-52-13

Газеталъул архивалдаса Извещение
о проведении торгов по продаже транспортных средств 

(электронный аукцион - открытый по составу участников и открытый 
по форме подачи предложений по цене в электронной форме)

МархIаба, лъикI щвараб рабигIул аввал,
Нижее баракат босун бачIараб.
Расулуллагь жинда жанив гьавураб
Жавабал нижее гIемерал щолеб.

Я Аллагь, лъугIаги ракьалда рагъал,
Нижер васалазе къор лъун лъун ратулел.
Хирияб моцIалъул, хIурматги гьабун,
ХIеккинаре ракIал лъикIлъиялдалъун.

 Бузнаса нух



Арал гIодоркъояз Казбек 
районалъул Дубки росдада 
аскIоб тIобитIана чIорбутI ре-
хиялъул халкъазда гьоркьосеб 
турнир. 

Гьенир гIахьаллъана Рос-
сиялдаса ва гьудуллъиялъул 
пачалихъаздаса  чIахIиялгун 
гIолилазул нусиялда кIикъоялда 
анцIго чи.

Гьений гIахьаллъана  Агъ-
вали гимназиялъул микьабилеб 
классалъул цIалдохъан Фатима 
Бадрудиноваги. Гьей   къеркьа-
на  жиндаса  ригьалъ кIудиял  
ва  махщел цIикIкIаралгун, ва  
мустахIикълъана лъабабилеб 
бакIалъе.

Баркула гьелда лъикIаб хIа-
сил.                          

                                           
       МухIамад Къасумов

Къоло ункъабилеб сентябралда Нальчикалда тIобитIана 
СКФОялъул  регбиялъул рахъалъ чемпионат.

Гьенир гIахьаллъана Северияб Кавказалъул тIасарищарал 
командаби. Финалалда  Ингушетиялъул командагун дандч1вараб 
Дагъистаналъул  командаялъе щвана   кIиабилеб бакI. 

Республикаялъул командаялда гъорлъ аслиял хIалел рукIана 
Агъвали гимназиялъул   цIалдохъаби МухIамад Коратов, ХIам
за ГIалиев, Рамазан Идрисов ва МухIамад ГIабдусаламов. Гьезул 
тренер ккола  гимназиялъул физкультураялъул   учитель МухIамад  
Сулейманов.  

Районалъул гIолилаз ракI-ракIалъ баркулеб буго гьезда  
лъикIаб хIасил.                                                                       

                                                        Шамил Бадрудинов

 Спорт

Защита законных прав граждан в получении необходимой 
медицинской помощи, гарантированной государством - одно из 
основных направлений деятельности системы обязательного 
медицинского страхования.

В соответствии с заключённым между ТФОМС РД, Минздравом 
РД и страховой медицинской организацией–филиалом АО «Макс-М» 
в г. Махачкале соглашением об информационном взаимодействии при 
организации работы с обращениями граждан, поступающих на горячие 
линии, в том числе переадресованных из Минздрава РФ и ФФОМС, 
с января 2020 г. единый контакт-центр системы ОМС республики 
функционирует в режиме круглосуточной работы операторов ТФОМС РД 
и АО «Макс-М» по бесплатным номерам горячей линии ТФОМС РД: 8 
800 2222 905, страховой медицинской организации филиала АО «Макс-М» 
в г. Махачкале:  8 800 333 06 03  и телефон горячей линии Минздрава 
РД: 8(8722) 68 28 03. 

Определены ответственные специалисты и контакты медицинских 
организаций, функционирующих в системе обязательного медицинского 
страхования, для маршрутизации обращений и принятия мер в обеспече-
нии необходимой медицинской помощи населению, в том числе иного-
родним гражданам, гостям республики либо временно проживающим на 
территории Республики Дагестан. 

ТФОМС РД в ежедневном режиме осуществляет контроль за 
своевременностью, полнотой и качеством рассмотрения обращений, 
поступающих в ТФОМС РД, его филиалам по городам и районам 
республики и АО «Макс-М». Обращения, выходящие за рамки 
компетенции ТФОМС РД, перенаправляются в соответствующие 
инстанции с указанием контактов и адресов.

Основными функциями контакт - центра обязательного медицинского 
страхования являются:

- прием и рассмотрение обращений граждан;
- оказание справочно-консультативной помощи гражданам;
- принятие мер в случае неудовлетворенности граждан доступно-

стью и качеством медицинской помощи в медицинских организаци-
ях;

- обобщение и анализ обращений граждан с целью выявления си-
стемных проблем в сфере обязательного медицинского страхования;

- разработка для органов и учреждений здравоохранения предло-
жений и мероприятий, направленных на обеспечение доступности и 
повышение качества медицинской помощи.

Работа центра проходит в круглосуточном режиме. Каждый 
позвонивший может получить ответы на вопросы:

- о получении полиса ОМС;
- о работе медицинских организаций;
- о том, какую помощь можно получить в рамках ОМС и в какие 

сроки;
- можно пожаловаться на нарушения, такие как взимание платы, 

отказ в оказании медицинской помощи.
В любое время суток можно обратиться за консультативно-справочной 

информацией либо с претензией на получение бесплатной медицинской 
помощи в рамках обязательного медицинского страхования..

                            А. Шапиев,   главный специалист-эксперт 
                                        Ботлихского филиала ТФОМС РД                  

Регбиялъул  чемпионат

   В прокуратуре Цумадинского района организована «горячая линия» 
по вопросам мобилизации, в целях обеспечения соблюдения прав граж-
дан, подлежащих призыву на военную службу по мобилизации.Сообщить 
о нарушениях прав граждан, подлежащих призыву на военную службу по 
мобилизации можно с 29 сентября 2022 года по телефону прокуратуры 
Цумадинского района:

- тел. 55-29-33; 
-тел. 8961-835-11-18
- тел 8960-419-37-14
По всем обращениям будут проведены проверки, при наличии осно-

ваний - приняты меры прокурорского реагирования.

Информирование о работе 
контакт - центров 

Противопожарное водоснабжение - это  совокупность мероприятий 
по обеспечению водой различных потребителей для тушения пожара. В  
пожаротушении  основную роль играет водоснабжение. Для этого необ-
ходимо  устойчивое наличие  воды  в достаточных объемах  и легкая до-
ступность  вне зависимости от времени. Основное внимание изначально 
должно быть обращено  на экстренное подключение или же забора воды. 

В связи с этим   просим глав сельских поселений создать на терри-
тории сельских поселений условия для водозабора или же подключения 
пожарной техники  для набора воды. 
            
                                   М. Магомедов, инструктор пожарной части № 33

Уважаемые главы сельских поселенийПрокуратура района информирует

Дагьаб цебе Москваялда 
тIобитIана журарал рагъазул 
рахъалъ Россиялъул чемпионат. 

Гьенив 84 кг. цIайиялда 
цеве вахъарав Гьигьалъа Мала-
чев МухIамад  мустахIикълъана 
мазгарул медалалъе.

Баркула МухIамадида  
лъикIаб хIасил, гьарула хадуб-
ккунги икъбал.

      Зульфия Сажидова

ЧIорбутI 
рехиялъул 

турнир

7-9 октябралда Болъихъ 
тIобитIана дунялалъул ва Олим
пиялъул хIаязул призер Юсуп 
ГIабдусаламовасул призалъе 
гIоло эркенаб гугариялъул ра

хъалъ халкъазда гьоркьосеб ир-
гадулаб турнир. Анлъго Олим-
пиялъул цIайиялда  нусиялда 
лъабкъого гугарухъан къеркьа-
на чемпионасул цIаралъе.

Гьенир гIахьаллъарал ни
лъер районалъул гугарухъабаз 
рихьизаруна лъикIал хIасилал.

Меседил медалал щвана  
86 кг. цIайиялда Инхокъвариса 
Аманула ХIажимухIамадовасе  
ва 125 кг. цIайиялда  Гьигьалъа 
ГIабдурашид Гъайирбековасе.

Турниралда киназе-
го асар гьабуна 19 сон барав 
ГIабдурашидил гугариялъ.

 Районалъул гIолилаз, спорт 
бокьулез ва спортсменаз ракI-
ракIалъ баркула гьезда щварал 
бергьенлъаби, гьарула щули-
яб сахлъи ва  хадурккун жеги 
чIахIиял бергьенлъаби.

ТIалхIат ГIабдулбасиров

Юсуп 
ГIабдусаламовасул 

турниралда

Мазгарул 
медаль щвана

Араб анкьалъ районалъул халкъалъе социалияб хъулухъ гьабу-
леб централъул хIалтIухъабаз Украиналда  тIобитIулеб хасаб рагъ-
улаб операциялда гIахьаллъулел гIолилазул рахъккун тIобитIана  
«Нилъералго рехун толаро» абураб акция.

Централъул нухмалъулей Зайнаб ГIабдулмуслимовалъул 
рагIабазда рекъон акциялъул мурад ккола  улкаялъул президентас 
лъазабураб мобилизациялда  хурхун гIагараб росу-ракьги, эбел-
эмен рехун тун, рукъалъул гъанситохъ пашманго хадур ралагьун 
хъизан-лъималгун жидеего бокьун ВатIаналъул гIорхъаби цIунизе  
арал унго-унгоял патриотал-гIолилазул рахъкквей.

                                Райадминистрациялъул пресс-хъулухъ

Акция тIобитIана


